
АҚМОЛА ОБЛЫСЫ «БУРАБАЙ» МҰТП  ОРМАН АУМАҒЫНЫҢ
ҚАРАҒАЙ АЛҚААҒАШТАРЫНЫҢ ОРМАН ПАТОЛОГИЯЛЫҚ

ЖАҒДАЙЫ
Мұхамедқали Ф.

Орман бүкіл өмір сүру кезеңдерінде көптеген жағымсыз кері әсер ететін
факторларға ұшырауы мүмкін, солардың ішінде зиянкестер мен аурулар үлкен
орын алады. Сондықтан орманды зиянды организмдерден қорғау орман
шаруашылығының өзекті мақсаттарының бірі болып табылады. Зиянкестер мен
ауруларға қарсы күрес мықты білім, бақылаулар және болжамдардың нақты
мәліметтері арқылы ғана орман шаруашылық шаралары жасалса жақсы нәтиже
береді. Сол үшін жәндік, ауру тудырушы организмдердің ерекшеліктерін білу,
олардың  өмір сүруін, зиянкестердің түрлерін ажырату маңызды.

Көп уақыт бойы орманды қорғау орман зиянкестері  және ауруларымен
күресу айналасында ғана шектеліп келді. Қазіргі уақытта оның мақсат аясы
кеңейіп келеді. Орманның өндірістік қалдықтардың әсерінен құруы,
пестицидтерден орман территорияларының улануы  проблемалары пайда болды.
Сөйтіп, монодақылдар және орман плантацияларының өсу жағдайларын орман
патологиялық бағалау жасалу керектігі туындады. Мониторинг жасаудың дамуы
орманды зерттеудің дистанционды әдістерін, экологиялық болжамдардың және
есептеулердің жетілдірілуін талап етеді. Орман қорғау шаралары жүйесін
интеграциялау кезінде сол шаралардың қолдануды бастауға және нәтижесіне
экономикалық бағалану жасалуы керек. Күресу шаралары өз ретімен және
уақытылы жасалатын болса, үнемдеу тұрғысынан өзін ақтайды.

Орманда өмір сүретін зиянкес жәндіктер ағаш және бұталы өсімдіктердің
барлық бөліктері мен органдарын зақымдайды, мысалы, жапырақтарын,
бүршіктерін, гүлдерін, одан басқа да дайындалып қойылған ағаштарды және
құрылыстардағы сүректерді де зақымдайды.

Зиянкес жәндіктер түрлерінің көбі өздеріне қолайлы жағдай туындағанда
үлкен көлемде көбейіп – бір ағашқа шаққанда он мыңдаған данаға жетуі мүмкін.
Егер қылқан және жалпақ жапырақ зиянкестерін тоқтатудың шаралары дер
кезінде жасалмай жаппай көбейсе, орман массивтеріндегі бүкіл қылқанды және
жапырақтардың барлығын жоюы мүмкін. Бұл өз кезегінде сүрек діңдерінің
өсуінің төмендеуіне, ағаштардың әлсіреуіне, кейде тіпті орманның қурауына
алып келеді.

Бурабай мемлекеттік ұлттық табиғи паркі ерекше қорғалатын табиғи
аймақтарға жататын мемлекеттік табиғи қорғау мекемесі болып табылады және
Қазақстан Республикасының Президентінің іс-басқармасының қарамағына
кіреді.

Табиғи парк осы аймақта орналасқан табиғи және тарихи кешендер мен
нысандардың біртұтастығын сақтау, қайта қалпына келтіру және зерттеу, әрі оны



сақтау мақсатында құрылған болатын. Ұлттық парктің жалпы ауданы қазіргі
уақытта 129935 гектар жерді құрайды. Негізгі орман құрушы ағаш кәдімгі
қарағай. Ал қауіпті зиянкес болып осы аумаққа кеңінен таралған түр қарағай
жібек құрты (Dendrolimus pini L). Осыған байланысты маңызды әрі жауапты
міндет – ормандарды қауіпті зиянкестерден қорғау, олардың ошақтары Бурабай
орман массивінде бұрынырақ та болган, олар орманға 30-90 пайызға дейін зиян
келтіріп қылқандарын зақымдаған, оларды содан кейін әуеден химиялық өңдеу
арқылы басып тастаған болатын.

Қазіргі күнде «Бурабай» МҰТП аумағында тұрақты түрде орман
патологиясына мониторинг жұмыстары жүргізіліп отырады. Зерттеулер
маршрутты тәсілмен тұрақты сынама алаңдарында жүргізіледі. 2012 жылы
Бурабай қарағай орман массивтерінде ағаш сүрекдіңіне бақылау жүргізгенде
олардан саны 1 ден 3ке дейінгі қарағай жібек құртының жіпті жұлдызқұрты
анықталды. 2012-2013 жылдар аралығында жылы зиянкестер саны көбейіп,
көктемгі қадағалау жұмыстары барысында қарағай алқаағаштарындағы
зақымдалған ошақтарда (1 м2 150 данадан артық) жаппай қуыршақтануы
байқалған және қарағай жібек құртының жіпті жұлдызқұрты ағаш діңінде 3 тен
12 дананы құрады. Бақылау жүргізілген алаңдарындағы қарағай алқаағашының
зақымдалу дәрежесі негізінен әлсіз болып саналады, олар 16-25% құраса, кейде
орташа зақымдалған ағаштар да байқалды, олар шамамен 26-50% құрады.

Қарағай жібек құртының жіпті жұлдызқұртының өсіп-өнуі ауру тараудың
эрутивті фазасында табылуы, аналық салмағы мен оның тұқымдылығының
жоғары көрсеткішке ие болатынын көрсетеді. Дегенмен де жәндіктердің тахин
масасымен  зақымдалуының жоғары пайызы (бір жібек құртына орташа 3,
минималды-1, максималды-7) бұл санының төмендеу сатысында екенін
көрсетеді. Энтомофаг өсіп-өнуінің бар болуы табиғи факторлардың ең маңызды
түрі болып табылады, жәндіктердің дамуының барлық фазасында фитофаг санын
реттеп, оның жаппай көбеюіне ықпал етеді.

Осылайша, қарағай жібек құртының жіпті жұлдызқұртының өсіп-өну
жағдайы мекендеу орнында орманды қорғау шараларын жүргізуді қажет етпейді.
Дегенмен де қарағай жібек құртының жіпті жұлдызқұртының өсіп-өнуінің санын
реттеуде маңызды орын алатын пайдалы фаунаның жергілікті түрлерін қорғау
мен оқып –танысуды қажет етеді.

